
 
 

ᑐᓴᕋᑦᓴᓂᐊᕐᑎᓄᑦ ᓄᐃᔪᑦᓴᖅ 
ᓄᐃᑦᓴᐅᑎᒋᒋᐊᓕᒃ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐁᑉᐸᕆᓕᐅᑎᕗᖅ ᒪᑭᕝᕕᒧᑦ ᐅᓐᓂᓯᐅᕈᑎᖃᖃᑕᐅᑦᓱᓂ ᓯᓚᐅᑉ 
ᐊᓯᑦᔨᕈᑎᖏᓐᓄᑦ ᐋᕐᕿᒋᐊᕈᑎᓂᒃ ᓯᕗᓂᖃᕈᑎᒥᒃ: ᑕᒣᑕ ᑕᐅᑐᒍᑎᖓ ᓴᑕᕐᑐᒥᒃ ᓄᓇᕕᒻᒥᒃ 
 

ᑰᑦᔪᐊᖅ, ᑯᐯᒃ ᐁᕆᓕ 18, 2024 — ᑲᑎᕕᒃ ᓄᓇᓕᓕᒫᑦ ᑲᕙᒪᖓ (KRG) ᐅᓪᓗᒥ ᐅᖃᑫᓐᓇᑐᖅ ᓯᕗᓂᖃᕐᓂᒥᓂᒃ 
ᐱᓇᓱᖃᑎᖃᓪᓚᕆᓐᓂᐊᓱᓂ ᐅᑭᐅᕐᑕᑐᒥ ᓄᓇᓕᓐᓂᒃ ᑲᔪᓯᑎᑦᓯᖃᑎᒋᓗᒋᑦ ᓄᓇᕕᒻᒥ ᓯᓚᐅᑉ ᐊᓯᑦᔨᕈᑎᖏᓐᓄᑦ ᐋᕐᕿᒋᐊᕐᓂᒥᒃ 
ᓯᕗᓂᖃᕈᑎᓂᒃ (NCCAS) ᒪᑭᕝᕕᐅᑉ ᓯᕗᓕᕈᑎᖏᓐᓂᒃ. 

ᑖᓐᓇ NCCAS ᑐᕌᖓᕗᖅ ᓄᓇᕕᒻᒥᐅᓂᒃ ᐱᕕᑖᕆᓂᕐᒧᑦ ᐋᕐᕿᒋᐊᕐᓂᒥᒃ ᓱᑲᑦᑐᐊᓗᒻᒥᒃ ᐊᓯᑦᔨᐸᓪᓕᐊᔪᓄᑦ ᐊᕙᑎᒥ ᓱᕐᕋᕈᑎᓄᑦ 
ᓇᓂᑐᐃᓐᓇᓕᒫᖅ ᐅᑭᐅᕐᑕᑐᒥ. ᐱᒻᒪᕆᐅᓂᕐᓴᖅ ᑕᑯᓗᒍ, ᑖᓐᓇ ᓄᐃᑕᐅᓯᒪᔪᖅ ᐊᒥᒐᖕᖏᑐᒥᒃ, ᐊᕐᕌᒍᓂ-ᐊᒥᓱᐃᓂ ᐃᑲᔪᕐᑎᒌᓐᓂᖓᓄᑦ ᐊᒻᒪᓗ 
ᐃᓱᑦᒪᓯᐅᕐᕕᖃᕐᐸᓂᖓᓄᑦ NCCAS-ᒥᒃ ᐱᓇᓱᐊᕐᑐᑦ, ᐃᓚᐅᑎᓪᓗᒋᑦ KRG-ᑯᑦ, ᐊᒻᒪᓗ ᐅᑭᐅᕐᑕᑐᒥᐅᑦ ᓄᓇᖏᑦ ᐊᒻᒪᓗ ᑎᒥᐅᔪᑦ.  

KRG-ᑯᑦ ᐃᑲᔪᕐᓯᓯᒪᔪᑦ ᓴᓇᓂᕐᒥᒃ ᓱᓇᒥᑦᑐᒥᒃ ᓯᕗᓂᓕᐅᕐᓯᒪᐅᑎᒥᒃ ᓴᐳᒻᒥᒍᑕᐅᓂᐊᕐᑎᓗᒍ ᐃᓗᓯᕐᓱᓂᖏᓐᓂᒃ, ᖃᓄᐃᖕᖏᓂᖏᓐᓂᒃ, ᐊᒻᒪᓗ 
ᐃᓗᕐᖁᓯᕐᒥᒍᑦ ᐆᒻᒪᖓᓂᖏᓐᓂᒃ ᓄᓇᕕᐅᑉ ᐃᓄᖏᑕ. ᑖᓐᓇ NCCAS ᓯᕗᓂᓕᒃ ᐃᑲᔪᕐᓯᒍᑕᐅᓂᕐᒥᒃ ᓄᓇᕕᒻᒥᐅᑦ ᐊᑐᐃᓐᓇᕈᑦᑎᓂᖓᓂᒃ 
ᓯᓚᐅᑉ ᐊᓯᑦᔨᓂᖓᑕ ᓱᕐᕋᑕᖏᓐᓄᑦ, ᐊᒻᒪᓗ ᖁᕝᕙᓯᓕᑎᕆᓂᕐᒥᒃ ᓯᓚᐅᑉ ᐊᓯᑦᔨᑕᖏᓐᓂᒃ ᐋᕐᕿᒋᐊᕈᑎᖃᕐᓂᒥᒃ ᐊᒻᒪᓗ ᓴᑐᕐᑕᓂᕐᒥᒃ. 

ᑕᐱᕇᑦᑎᓯᑦᓱᑎᒃ ᐱᓇᓱᑦᑕᒥᓂᒃ ᐱᓇᓱᑦᑕᖏᓐᓂᓗ ᓄᓇᖁᑎᒥ ᑲᕙᒫᐲᑦ ᐊᒻᒪᓗ ᑎᒥᐅᔪᐃᑦ, NCCAS-ᓂᒃ ᐱᓇᓱᖃᑎᒌᑦ 
ᓱᕐᖁᐃᕆᐊᓪᓚᑎᑦᓯᔪᑦ ᓯᕗᓂᖃᑦᓯᐊᓂᕐᒥᓂᒃ ᖁᒻᒧᑎᕆᓂᕐᒥᒃ ᐅᑭᐅᕐᑕᑐᒥ ᓄᓇᓖᑦ ᐱᕕᖃᕐᓂᖓᓂᒃ ᐱᐅᓯᒋᐊᕆᓂᕐᒥᒃ ᐃᓪᓗᓕᐊᖑᖃᑦᑕᓛᕐᑐᑦ 
ᐃᓪᓘᓕᕐᑐᐃᓗ ᐊᒻᒪᓗ ᓄᓇᓖᑦ ᓇᑉᐸᑎᕐᓯᒪᔪᖏᑦᑕ ᐋᕐᕿᒋᐊᕈᓐᓇᓂᖓᓂᒃ; ᐊᒻᒪᓗ, ᓱᕐᖁᐃᑎᑦᓯᓚᖓᓗᓂ ᓂᑲᓇᖕᖏᓂᕐᓴᒥᒃ ᐊᒻᒪᓗ 
ᐳᕿᐊᓐᓇᖏᓐᓂᓴᒥᒃ ᐁᒍᓐᓇᓂᕐᒥᒃ ᐃᓅᑦᔪᑎᑦᓴᓂᐊᕐᕕᓄᑦ ᐃᓚᖃᕐᑎᓗᒋᑦ ᓂᕿᑎᒍᑦ ᓴᑑᒪᐅᑎᑦᓴᓂᒃ ᐊᒻᒪᓗ ᐃᒪᑦᓯᐊᒥᒃ ᐱᑕᖃᑦᓯᐊᓂᕐᒥᒃ.  

NCCAS ᑕᑯᔭᐅᒍᓐᓇᑐᖅ ᒪᑭᕝᕕᐅᑉ ᖃᕆᑕᐅᔭᓄᑦ ᐅᒃᑯᐃᕕᖓᓂ ᐅᕙᓂ  

ᐅᖃᕐᑕᐅᑫᓐᓇᑐᖅ: 

“ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᖃᒧᖓᐅᓕᔪᒥᒃ ᑲᑦᓱᙰᒍᑎᖃᕐᖁᖅ ᐱᐅᓯᒋᐊᕆᓂᕐᒥᒃ ᓄᓇᕕᒻᒥᐅᑦ ᐃᓅᓯᖏᓐᓂᒃ ᐃᓘᓐᓇᖏᓐᓂ 14-ᓂ 
ᑲᕙᒫᐱᑦᑎᓂ ᓄᓇᕕᒻᒥ. ᑲᔪᓯᑎᑦᓯᒍᓐᓇᓂᕗᑦ ᒪᑭᑕᒍᓐᓇᑐᓂᒃ, ᓱᕙᓪᓕᓇᕐᑐᓂᒃ ᓯᓚᐅᑉ ᐊᓯᑦᔨᕈᑎᖏᓐᓄᑦ ᐋᕐᕿᒋᐊᕈᑎᓂᒃ ᐊᐅᓚᑕᐅᕗᖅ 
ᐃᑲᔪᕐᑐᓂᖓᓄᑦ ᐊᒻᒪᓗ ᑲᑦᓱᙰᒍᑎᖃᕐᓂᖓᓄᑦ ᐱᓇᓱᖃᑎᓕᒫᑦᑕ, ᐃᓚᐅᑎᓪᓗᒋᑦ ᑯᐯᒃᑯᑦ ᑲᓇᑕᒃᑯᓗ ᑲᕙᒪᖏᑦ.”  

̶  ᕿᓪᑕ ᓯᓅᐹᓪ, ᐃᑦᓯᕙᐅᑕᖅ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ,  

______ 

ᐅᖃᕐᕕᓴᖅ: ᑎᐊᓂᔅ ᐋᐸᑦ, APR / ᑐᓴᕋᑦᓴᓕᕆᕕᒻᒥ ᐊᖓᔪᕐᖄᖅ / ᐅᖃᓕᒪᑎᐅᖓ: 819-964-2961, ᐅᐃᒍᖓ 2250 / media@krg.ca 
______ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐱᑕᖃᕐᑎᓯᕗᖅ ᓱᓇᒥᑦᑐᓂᒃ ᐃᓄᓕᒫᓂᒃ ᐱᒍᑦᔨᒍᑎᓂᒃ ᓄᓇᕕᒻᒥᐅᓄᑦ ᔦᒻᔅ ᐯᒥ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᓂᐅᑉ (JBNQA) ᐊᑖᒍᑦ. KRG-ᑯᑦ ᐊᐅᓚᑕᐅᕗᑦ 17-ᓂᒃ ᐃᓚᐅᔪᓕᓐᓄᑦ ᑲᑎᒪᔨᓄᑦ ᓂᕈᐊᕐᑕᐅᓯᒪᑦᓱᑎᒃ ᑲᕙᒫᐱᓐᓂ ᑭᒡᒐᑐᕐᑎᓄᑦ 
14-ᓂᒃ ᐅᑭᐅᕐᑕᑐᒥ ᓄᓇᓕᓐᓂᒃ ᓄᓇᕕᒻᒥ, ᐃᓚᖃᕐᑎᓗᒋᑦ ᓂᕈᐊᕐᑕᐅᒪᔫᓐᓂᒃ ᐃᑦᓯᕙᐅᑕᒥᒃ ᐊᒻᒪᓗ ᐃᑦᓯᕙᐅᑕᐅᑉ ᑐᖓᓕᐊᓂᒃ, ᐊᒻᒪᓗ 
ᐊᖓᔪᕐᖄᒥᒃ ᓇᔅᑳᐱᒃᑯᑦ ᓄᓇᖃᕐᖄᓯᒪᔪᑦ ᓄᓇᕐᔪᐊᖓᓂ ᑳᒍᐊᒍᐊᑦᓯᑲᒪᒃᒥ.   

_________ 
 

https://www.makivvik.ca/iu/makivvik-launches-the-nunavik-climate-change-adaptation-strategy/

